


Kirish. Har qanday terminologik tizimning tarkibiy boyligi, avvalo, yvangi tushunchalarni nomlash
chtiyojiga javoban tilning ganday nominativ imkoniyatlardan foydalanishi bilan belgilanadi. Bunda mavjud
umumxalq leksemalarining maxsuslashuvi, yangi so‘z va so‘z birikmalarining yasalishi, semantik ko‘chish,
metaforik nominatsiya, o°zlashuv, kalkalash, tarjima, boshqa terminologik tizimlaming ta’siri kabi omillar
bir-biri bilan uzviy munosabatga kirishadi. Shuning uchun qurilish terminologiyasining manbalarini tadqiq
ctishda “ichki manba” va “tashqi manba” qarama-qarshiligini mutlaq chegara sifatida qabul qilish maqsad-
gamuvofiq emas. Amalda bir terminning shakllanishida bir vaqtning o°zida bir necha nominativ mexanizm
ishtirok etishi mumkin. Atamadan terminga, terminning atamaga vo‘nalishi tabiiy kechadigan jarayon hi-
soblanadi.

Mavzuga oid adabiyatlar tahlili. Avvalambor “atama” so‘zining izohiga to*xtalsak. “O‘zbek tili-
ning izohli lug‘ati”da “atama 1 ayn. Termin. 2 umuman, nom” sifatida garaladi [7;135-b.]. Atamaga ikki
xil garash mumkin, birinchidan, u umumiy nom — bir atama 4 ta termin vazifasini bajarishi mumkin: “in-
versiya (ona tilida) gap bo‘laklarining o°zgargan tartibi (geometriyada); tekislik almashtirishlaridan biri
(kimyoda); siklik molekula konformatsiyasining o‘zgarishi, natijada o‘rinbosarning halgaga nisbatan joyla-
shishi o‘zgaradi (biologiyada); xromosomalarning gayta qurilishi (mutatsiya) tiplaridan biri”. Bunda atama
tushunchasi termindan yugqoriqoq turadi. Ikkinchidan, hali termin sifatida ¢’tirof etilmagan, shunchaki ya-
ngi paydo bo‘lgan narsaning nomlab turilishi, keyinchalik, kishilik jamiyati bu atamani nom sifatida qabul
qilib, termin sifatida ¢’tirof etsa, keyin ommalashadi: mix, quvurma, o’ girmon, manqurt kabi.

Biz ishimizda hali termin sifatida to‘liq o‘rinlashmagan atamalar haqida ham fikr yuritamiz. “Inson
mehnat faoliyati bilan alogador bo‘lgan har qanday kasb o‘tmishda ham, hozir ham o‘z terminologiyasini
varatgan va yaratib keladi” [1]. Shu sababli kishilar mehnat gilar ekan, yangi mahsulotlarga, yangi nomlar-
ga chtiyoj sezib boradi.

Tadqiqot metodologiyasi. Qurilish terminologik tizimining shakllanishi va taraqqiyoti biror bir mu-
ayyan sohada yuzaga keladigan yangi tushunchalarni nomlash, mavjud tushunchalarmni gayta nomlash,
boshga sohalarda shakllangan tushunchalami qurilish terminlari amaliyotiga moslashtirish hamda ilmiy-
texnik taraqqiyot natijasida paydo bo‘ladigan yangi nomlanuvchi ehtiyojlarni qondirish bilan chambarchas
bog‘lig murakkab lisoniy jarayon hisoblanadi. “Kasb-hunarga oid terminlar o‘sha xalgning ishlab chigarish
bilan shug‘ullanuvchi jamoaning o°zaro alogasi, fikr almashishi natijasida yuzaga kelgan™ [ 1]. Shu jihatdan,
terminlaring yuzaga kelish manbalarini aniglash sohaviy terminologiyaning tashqi tarkibini tavsiflashdan
ko‘ra kengroq mazmunga ega bo‘lib, uning shakllanish mexanizmlarini, rivojlanish yo‘nalishlarini va ichki
dinamikasini ochib berishni tagqozo etadi.

Tahlil va natijalar. Qurilish terminologiyasining shakllanish manbalari masalasida rus olimasi F.
Kostoyevaning quyidagi fikri alohida ahamiyatga ega: “Qurilish terminologiyasining rivojlanishi va keyin-
g1 boyishining ikkita asosiy manbasi mavjud: tilning o°z leksik imkoniyatlaridan foydalanish va o°‘zlashish
jarayoni” [5;15-b.]. Mazkur fikr qurilish terminologiyasining rivojlanishida ikki asosiy yo‘nalish — ichki
nomlanish va tashqi nomlanish mavjudligini ko‘rsatadi. Birinchi yo‘nalishda tilning oz imkoniyatlari ishga
tushadi: umumxalq tilidagi tayyor birlik maxsus ma’no kasb etadi, so‘z yasash vositalari yordamida yangi
birlik hosil gilinadi yoki mavjud leksemaning semantik tarkibida o‘zgarish yuz beradi. Ikkinchi yo‘nalishda
esa yangi termin boshqa til yoki boshga terminologik tizimdan o°zlashtiriladi. Biroq ushbu ikki manba o‘r-
tasida doimiy o‘zaro ta’sir mavjud (gibrit terminlar shunday asosda hosil bo‘ladi: bloklash, bolgarkalash,
perforatorchi...) bo‘lib, o‘zlashgan birlik ham yangi til muhitida ma’no, shakl va funksional jihatdan mos-
lashadi.

Shu nuqtayi nazardan qurilish terminologivasining shakllanishini fagat terminlarning kelib chiqishi-
ga ko‘ra guruhlash bilan cheklab bo‘lmaydi. Termin gaysi manbadan kelganidan tashgari, u nima sababdan
aynan shu shaklda tanlanganligi, ganday tushunish ehtiyojini qondirgani, terminologik tizimga kirgach qan-
day semantik maqomga ega bo‘lgani va boshqa birliklar bilan ganday munosabatga kirishgani ham tadqiq
etilishi lozim. “Mehnat jarayonida yuzaga kelgan va ijtimoiy hodisalardan sanalgan til kishilik turmushini
har taraflama va keng suratda o‘zida aks ettirdi” [2;96-b.]. Shu boisdan ayrim atamalarning termin sifatida
paydo bo’lishi yoki kishilik jamiyatida o‘rinlashuvi tabiiy kechishi aniq. Demak, termin hosil bo‘lish man-
basi va termin hosil bo‘lish usuli bir-birini to‘ldiruvchi, biroq aynan bir xil bo‘lmagan tushunchalardir.

Tadqiqot obyektlarining — qurilish terminlarining paydo bo‘lish manbalari, termin yoki atamaning
gayerdan va ganday yo°l bilan vujudga kelgani, tilga kirib kelgani yoki shakllangani tushunish muhim. Ter-
minologivada bu tushuncha, odatda, terminlarning kelib chiqish manbalarini aniglashni anglatadi. Chunon-
chi, qurilish terminlari bo‘lgan g ishf — qadimiy turkiy qatlamga mansub so‘z sifatida qaralsa, befon — fran-

suz tilidan o‘zlashgan: shuningdek, armarura — lotin tilidan, siding — ingliz tilidan, kafe/ — nemis tilidan rus
tili orqali, pena — slavyan tilidan rus tili orqali, travertin — italyancha travertino so‘zidan kelib chigqan.

Pena — etimologik jihatdan umumslavyan “péna’ shakliga borib tagaladigan so°z bo‘lib, rus tilidagi
“nmena’” shakli ham aynan shu gadimgi shakldan kelib chiggan. Etimologik lug‘atlarda uning ukrain, belarus,
bolgar, serb-xorvat, chex, slovak, polyak va boshqa slavyan tillaridagi garindosh shakllari ham gayd etilgan.
O¢zbek qurilish leksikasida “pena” shaklining qo‘llanishi esa rus tilining ta’siri bilan bog‘liq bo‘lib, qurilish
sohasida, xususan, “montaj ko‘pigi” ma’'nosida ishlatiladi. Pena — qurilish tizimidagi atamalardan biri, bu
so‘z “O‘zbek tilining izohli lug‘ati”da o‘z ifodasini topmagan bo’lsa-da, imlo lug atida ganday yozilishi
qayd etilgan. Qurilish ishlari va qurilishga oid ilmiy ishlarda qisman gayd etilgan. O‘zbekchada “ko*pik™
ma’nosini beradi, ammo “ko‘pik” so‘zi pena atamasini to‘liq qoplamaydi: penablok — ko‘pikblok, penamo-
ntaj — ko‘pikmontaj sifatida ishlatilishi mumkindir, biroq bu so‘zlarda pena qismi ko‘pik (yumchoq, ko‘-
pirib turadigan, vaqti kelgach, cho‘kadigan, kamayadigan, fizik jihatidan tok o‘tkazadigan) ma’nosida tu-
shunilmaydi, aksincha, qurilish ashyosining bir qismi, gattiq jismning tarkibi — penadan hosil bo‘lganligini
ko‘rsatadi. Z. Wang, X.Zhao va 'Y .Li ta’kidlaganidek, poliuretan ko*pigi past zichligi hamda mayda g*ovakli
tuzilishi tufayli issiglikni kam o‘tkazuvchi samarali qurilish materiali hisoblanadi [9]. Binobarin, bu atama
qurilish terminlari gatorida turishi, izohli lug*atlarda o°rin olishi mumkin. Chunki bu atama xalgaro termin
sifatida tan olingan, nominativligi mavjud so’zdir. Bunday birliklarni I.Pardayeva “Umumiste moldagi is-
talgan so‘z kasb-kor, soha doirasida maxsus ma’noga ega bo‘lishi, termin ma’nosini anglatishi, termin va-
zifasini bajarishi mumkin” ekanligini qayd etadi [6;8-b.]. Shu sababli bunday atamalarni termin sifatida
shakllangan birlik etib belgilash magsadga muvofiqdir.

Qurilish terminlarining termin sifatida shakllanish manbalarini aniglash ularning kelib chiqishi, o°z-
bek tilining lug‘aviy tarkibiga kirib kelish yo‘llari hamda terminologik tizimda tutgan o‘mini belgilash im-
konini beradi. Qurilish terminlari o‘zbek tilining ichki imkoniyatlari asosida yaratilishi, umumturkiy va
o‘zbekcha leksik qatlam negizida shakllanishi, boshqa tillardan o°zlashtirilishi, xalgaro terminlar sifatida
kirib kelishi, shuningdek, gisqartirish, kalkalash va gibridlanish kabi usullar orqali yuzaga kelishi mumkin.

Ayrim terminlaming paydo bo‘lishda bir nechta tillar ta’sir ko‘rsatadi. Bunday terminlar bir necha
tillarda shaklan vaqin yoki bir xil ko‘rinishda qo‘llanadi va xalqaro ilmiy-texnik kommunikatsiya vositasiga
aylangan. Qurilish sohasida befon, sement, armatura, karkas, profil, konstruksiya, izolyatsiya, gidroizolyat-
siya, granit, laminat, membrana, mastika, gips, montaj kabi birliklar faol ishlatiladi. Ularning katta qismi
yunon, lotin, fransuz, nemis va boshga Yevropa tillariga borib tagaladigan etimologik manbalarga ega.
Ayrim lug‘atlarda [8] ham befon, armatura, izolyatsiya, granit, laminat, membrana, mastika xalqaro ter-
minlar qatorida ko‘rsatilgan. Mazkur guruhda ham etimologik manbasini va o‘zbek tiliga kirish yo‘lini
farglash lozim: befon fransuzcha “béfon”, gips yunoncha “gypsos”, klinker nemischa “klinker”, travertin
italyancha “travertino ", marmar yunoncha “mdrmaros ', granit esa lotincha “granum ” so’ zlaridan olingan.
Shuningdek, zamonaviy qurilish terminologivasida ingliz tilidan o zlashayotgan birliklarning salmog‘i ham
ortib bormoqda. “Siding”, “fitting”, “mixer” kabi birliklar qurilish texnologiyalari va zamonaviy material -
lar bilan birga kirib kelayotgan yangi terminologik gatlamni tashkil etadi. “Siding  tashqi devor qoplamasi,
“fitting " quvurlarni ulash detali, “mikser” esa qorishmalarni aralashtirish qurilmasi (qorgich) ma’nolarida
go‘llanadi.

Sohaviy terminologiyalarning shakllanishida umumxalq leksikasi muhim ichki manba hisoblanadi.
Chunki yangi ilmiy yoki kasbiy tushunchani ifodalash zarurati tug‘ilganda, til jamoasi har doim ham mutla-
qo vangi fonetik tarkibli birlik yaratishga ehtiyoj sezmaydi. Ko‘pincha, kundalik kommunikatsivada mav-
jud bo‘lgan, ma’lum narsa, belgi, harakat yoki munosabatni anglatuvchi so‘z yangi tushunchani nomlash
uchun ixtisoslashtiriladi. Bunda so‘zning umumiy ma’nosi saqlanishi, torayishi, kengayishi yoki yangi so-
haviy ma no bilan boyishi mumkin. A.S.Derevyankina arxitektura terminologiyasining shakllanish manba-
sini tavsiflar ekan, quyidagicha xulosa qgiladi: “Arxitektura terminologiyasi, yuqorida qayd etilgan tizimlar
singari, umumiste 'mol leksikasi asosida shakllangan™ [4:1229-b.]. Mazkur fikr qurilish terminologivasi-
ning ichki manbasini tushunishda muhim nazariy asos bo‘la oladi. Chunki arxitektura va qurilish insonning
kundalik hayoti bilan bevosita bog‘liq sohalar bo‘lib, ularning dastlabki tushunchalari ham bevosita inson-
ning amaliy faolivati jarayonida shakllangan. Uy-joy qurish, devor ko ‘tarish, tom yopish, ustun o ‘rnatish,
yo ‘I solish, material tayyoriash kabi jarayonlar ilmiy terminologiva shakllanishidan ancha oldin mavjud
bo‘lgan amaliy faoliyat turlaridir. Shu sababli qurilish terminologivasining tarixiy qatlamida umumxalq
leksikasi bilan kasbiy leksika o‘rtasidagi chegara har doim ajralib turmaydi.

Umumxalq leksemasining terminologik birlikka aylanishida asosiy o‘zgarish uning muloqot vazifasi
va ma’'no anglatish maqomida yuz beradi. Oddiy nutqda muayyan narsa yoki harakatning umumiy nomi

